
UUM ONLINE: Kementerian Pendidikan Malaysia (KPM) dan Pusat STEM Negara dengan 
Kerjasama Telekom Malaysia Berhad (TM) serta Universiti Utara Malaysia (UUM) telah 
menganjurkan kolokium Pendidikan STEM Kebangsaan 2021 baru-baru ini. 
 
Naib Canselor UUM Prof. Dato’ Dr. Ahmad Bashawir Abdul Ghani dalam ucapannya berharap 
STEM memberi tumpuan dan pendekatan baru terutama dalam pengajaran berasaskan 
pengalaman, kemahiran berfikir aras tinggi supaya dapat diiaplikasikan secara meluas terutama 
dalam PdP. 
 
“Kita perlu merealisasikan titah Tuanku Sultan Kedah ketika merasmikan Mesyuarat Pertama 
Penggal ke-3 Dewan Undangan Negeri Kedah pada April tahun lalu yang mahukan UUM melalui 
penubuhan pusat Akademi Sains, Teknologi dan Matematik membantu kerajaan negeri dan 
negara khususnya agar selari dengan Dasar Sains Teknologi dan Inovasi Negara 2021 - 2030 
MOSTI,”ujar beliau lagi. 
 
Dalam pada itu pembangunan bakat yang jitu juga mampu menyesuaikan diri dengan perubahan 
ekonomi yang pantas bagi mengalakkan penciptaan produk dan teknologi baru.  
 
Menurutnya lagi bakat ini perlu dibentuk dan diterjemahkan melalui tenaga kerja kemahiran tinggi, 
berdaya saing, berinovasi dan produktif agar usaha ini merangsang penggunaan teknologi tinggi 
serta menggerakkan pengunaan kaedah tradisional ataupun konvensional kepada penggunaan 
teknologi dalam pelbagai sektor. 
 
Menyentuh mengenai Kolokium ini beliau berkata, penyertaan semua pihak dalam platform ini 
untuk  berdiskusi akan memberi input yang lebih bermakna. 
 
Sementara itu Timbalan Ketua Pengarah Pelajaran Malaysia Dr. Ahmad Rafee Che Kassim 
dalam ucapannya berharap kolokium ini dapat meningkatkan kompetensi pengetahuan dan 
kemahiran guru agar memperolehi maklumat terkini berkaitan dengan kerjaya STEM untuk 
disebar luas kepada  pelajar. 

